Karus menbru di MassHealth,
Tudu menbru mante ses suguru di MassHealth pamódi izijênsia federal di kontinua ku es suguru. Parti di 1 di Abril di 2023, MassHealth ta voltâ pa kel prusésu normal di renovasãu. Nes altura, MassHealth ta mestê ranobâ suguru di saúdi di tudu ses menbru pa el ten serteza ma tudu es inda ta kualifikâ pa binifísiu ki es ten gósin. Es renovasãu ta fazedu duránti un priudu di 12 mês. Ker dizer ki nhos podê rasebê nhos furmuláriu di renovasãu pa kurreiu na kalker artura entri Abril di 2023 pa Abril di 2024.
Si du ten informasãu sufisienti pa konfirmâ nhos direitu di ten suguru, du ta ranobâ-nhos el otomatikamenti. Si du ka ta konsigi konfirmâ nhos direitu di ten-l otomatikamenti, nhos ta rasebê un furmuláriu di renovasãu nun subskritu azul ki ta mandádu pa diresãu ki du ten y ki nhos mestê raspondê antis di prazu ki sta na kel furmuláriu.
Kuzé ki nhos mestê fazê gósin:
· Nhos konfirmâ ma MassHealth ten nhos morada, nunbru di tilefóni y email atualizadu pa des manera nhos ka perdê ninhun informasãu y avizu di MassHealth. Si du ka konsigi kontaktâ ku nhos óra ki nhos ta mestê renovasãu, nhos suguru podê mudâ ó nhos podê perdê nhos suguru.
· Nhos ler tudu nhos karta. MassHealth ta ben mandâ-nhos nhos renovasãu nun subskritu azul.
Otus avizu inpurtanti ó pididu di informasãu podê txiga na subskritu branku.
· Nhos respondê MassHealth antis di prazu findâ. Nhos avizu ta ten un prazu. Nhos konfirmâ si nhos dja prienxê y mandâ tudu informasãu ki ta mestedu déntu prazu.
Óra ki nhos rasebê kel subskritu azul na kurreiu, nhos podê fazê renovasãu online, pa kurreiu ó fax, pa tilefóni, ó pesualmenti. Nhos vizita www.mass.gov/masshealthrenew pa prendê mas kuza sobri kumó ki ta ranobadu-el.
Si nhos ta atxâ ma nhos é kapas di ka ten direitu di ten MassHealth, ten otus opsãu di suguru di saúdi ki nhos podê uzâ. Nhos é kapas di kualifikâ pa un planu baratu di MA Health Connector, nhos enpregador, Medicare, ó otus fonti. Menbrus podê vizitâ https://www.mahealthconnector.org/ ó txumâ sirbisu di atendimentu di klienti pa 1-877-MA ENROLL (1-877-623-7773) pa prendê más ó pa inskrebê nun plánu.

Si nhos perdê suguru di MassHealth, el é un Qualifying Life Event (QLE). Ker dizer ki nhos podê inskrebê nun planu di Health Connector fóra di Príudu normal di Inskrisãu Abértu.

